YONI MA ESE ARAIEN
UVANTEIN BOMPON MINO
(1 Yoni)

Yoni Ma Esé Bompon Uvantei
Pakenai Afova Vaya Ino

Ma vompon ma uvantein banta ino.
Baya varen orin banta Yoni vei furin &adesi

ukhan ma uvarein minon ten manaa afova
vanta kékd iniyan mifo ida mana vanta ano

fura sen afova ukhen mino.

Uvarein orana ino. _ o
AD nainti (90) raké mana antareti (100) raké
mai auban mino.

Ma vompon ma uvantein baru ino.
Esid barafin ma un non akhempd dau orun
perapa ma vain baru Efesasi ino.

Ma vompon ma uvaman amikhein kékda ino.

Efesasi ma vain mon6 namun ma Esia barafin
ma vain mono namun kayo vad inkd mino

akhen pa ma vain mono namun kayofin mai
uvamadan oreraen mino.

Ndi ana vara ma vompon uvanten nafino.

Mindé akhempd ma mono tiyain kéka ano ma
Yisasintd mumunan iyan ma kamaen ban
avuava ma varan nain ma inka pefa ma Yisas
Karaisini kama vaya siamikha ein ma san

mi sian ama ukhen mino. Ma vara rake
avuava ba inka kampun mono doran banta

kéka bdi aviava ba san mi ma vompon ma
yankafin nain kayo afova amikhen mino.

Inkd ena avaba uantan ma kakani ukhein nan
tian amad iyaken mi Tiyarafenu ano ma setin

avaba usintiyain oniyaké maé mai vara ben
aya ven aya va onon tikhen mino.

Ayun Ma Fara Van Oriyan Ban Baya Ino

1*Miné danasinta ma ida afoka ukhan ma varé
ein mano setin ma baya siyaka beni Vaya iniyaké
oné tiféuno. Béi Yisas Karaisin baken Ayun Ma
Fara Van Aunan mi varé ika béin oniyaké aruvé
tiféuno. 2 *Pefd mai Aunan manon be Aféen ma
manafin baré ikan béin maman daké urd purasé
onteruna van mi ayun para van aunan mi véi
van mino sé tiretin tiamiya uno. 3 Teti ankan ma
fura sé 6daré inikhé tiferuna yana san mi eresi
manafin dtaru uvé monad teno van tiretin tiamiyé

uno. Manafin ma ataru uvé mong té tifanuna mai
ve Aféen ma be Anin Yisas Karaisinta bdi moné
tiantd tifanté uno.

4 *Teti ankampin moéken timusin bikano van
mi ma vompon uvaman amiya tiféuno.

Tiyarafenui Kakhanta Ma Van Baya Ino
5 *Ma vaya véa tiretin nan tiameno siren ma
véi sisimikha ein bayan tiretin tiamiya uno. Ti-
yarafenu mai kakhan mi vdkan béimpin ida sitipa
van mino. 6 *Maan tukhantii seti ankan ma
manafin ataru uvé learafenu va mono tiya uno
siré ma yuntein avuavapin para va tifanté maé

*11: Yon1:1  F1:2: Yon1:14 F 1:4: Yon16:24 T 1:5:
1Ti 6:16; Yem 1:17  1:6: 1Yn 2:4

mai kampun mi siré ida fura sikhein avuavaka né
tiféuno. 7 Mdan tiyd tifé umpo Karaisin an dé ma
Tiyarafenui kakhakhein aviavapin ma va tifanté
maé mai véin tdi manafin ataru uvé mong tiya
tiféuno. Mdan tiya tifékun maen be Anin Yisasini
nare ano setinti ume yo sesé usinté iyan mino.

8 *Tet{ ankampin ida ume van mino ma sé
tifanté mai setiyan mi maka maaka iya tifékun
pura sikhein avauva ano setimpin ida van mino.

9 Maan tukhen mifo setisi ume ma sian ama
uan béin ameé tifékun maen béi ma sikhein
anain dakhafen mi setinti ume yo sesé usintaden

puntdkein avuavakd kainten mino. 10 Tetimpin
ida ume van mino ma sé tifanté mai Tiyarafenu
van mi kampun banta ino siya tifékun mai aviava
anon beni vaya van tetin tupin ida van ne sen ani
iyan mino.

2

Yisas Karasin Ma Fura Sen Afovd In Baya Ino

1 *Téi ma sinunu ukheruna iyamporinta oe,
sireti ankan ida umei ono van mi ma vompon
uvaman amiya uno. Mana ano ma umei inteya
mai mana vanta vaken mi setisi ume ampisintano
van Tiyarafenun tiamiyan ban mino. Béi Yisas
Karaisi Tiyarafenu avora puntdkein bantan ban
mino. 2 *Béi anon tetisi ume van be au foké dkonte

ukhen mino. Madan turen tetisi ume ana ida
yo sesé ukhen mifo min6 barafda ma vain nanin

bantai ume vai yo sesé ukhen mino.

* 1:8: Tho 32:5; Pro 28:13 * 2:1: Ibu7:25-26 T 2:2: Yon
1:29; Kor 1:20; 1Yn 4:10



1 Yoni 2:3 iv 1 Yoni 2:9

3Maan tukhen mifo inté uresa beni nan ba uno
sé afova otifante rafuno. Beni man baya khayo

anain ma vakurd tifanté mai anon beni nan ba
uno s¢ afova ¢ tifanté uno. 4 Mana vanta ano
ma séi Tiyarafenu afova ukhé uno siren ma veni

man baya dnain ma ida vdkurinten maen mai véi
kampun bantan bakan pura vaya ano veimpin
ida van mino. 5 *Mdan tukhen mifo fura sen
ma Tiyarafenu van anunu ukhein kéka anon beni
vaya anain dakhafiyan mino. Maan ma onté tiféi
mai véin masa o supa ukhe rafu daida fi sé afova 6
tifanté uno. ¢ Tiyarafenu va manafin ba uno ma
sin nain kékd ano va Yisas Karaisi ma varé ein
avuava kasa bano.

Auyen Man Baya Ino

7 *Téi ma sinunu ukheruna sirona kéka soe,
ma auyen man baya va siretin uvaman amiya
rauno. Ida ino. Mai fara vara seyo, ena va ma
avaba in maran nd ono ma sikhein man baya
ma aralintd amikhaya o ine eriya eona fakena

vompon mi uvaman amé uno. 8 *Mdaan té umpo

mai ma fura sikhein aviuavakd ma Yisasin ma
tiretin ma baonardi ven avaba in maran na ono
ma sen peyante man baya ano sikharé ein mai

anon tiretimpin auyeni ukhen mino. Mai fara
vara seyo, sitipa ano inka e kipiyan mi fura oon
mano yako uven kakhaan tiyan mino.

9 *Mana vanta ano ma siyaken, “Téi kakhan
aupin ba uno,” ma siren mondpin bain afa
avdeyan ma safi ayofin na ba safi ma ara

* 2:5: Yon 14:21, 23 * 2:7: Yon 13:34; 2Yn 5-6 * 2:8: Yon
1:9; Rom 13:12 * 2:9: 1Yn 4:20

uman daan tiyanten mai véi sitipafin para van
mino. 10 *Iye ané ena mond nanin banta
van anunu inten nafi mai véi kakhan aupin mi
vaken betin ida mamadantin eyupden ankam-
inten mino. 11 *Mdan tinten mifo mana ano ma
mondpin bain afd avdeyan nafi ayofin nafi ma ara
namu uantanten mai sitipa yana ano véin auu
yufukuadan kufan ukhen mino.

12 Téi ma sinunu ukheruna iyampon kayo oe,

Yisasi ma varein avuava anoi siretii ume
aruantdkd maivan mi ma vompon uvaman

amiya uno.
13 Mon¢ bayafin ma karakheona nanin banta oe,

ese araien ma mino danasinta afoka ein
bantan Yisas Karaisin baka tireti ankan
béin afova suron ukhen nai ma vompon

uvaman amiya uno.
Auyen nanin banta oe,

Ban Anon m4 aruvude véin maman bararasi
ureya ven esantakhen nai ma vompon uva-

man amiya uno.

Téi ma sinunu ukheruna iyampon kayo oe,
inarufa ma vain Afden pefai afova ukhen
na ma vompon uvaman amiyda uno.

14 Mono bayafin ma karakheona nanin banta oe,

esé aralen ma miné danasinta afoka ein
bantan Yisas Karaisin bakai sireti ankan
béin afova suron ukhden nai ma vompon

uvaman ameé uno.
Auyen nanin banta oe,

Tiyarafenui vaya maman dkona ure
aupin denan baréi

* 2:10: Rom14:13 © 2:11: Yon 12:35

Ban Anon maman bararasi ureya véin esan-
takhden ndi ma vompon uvaman amé uno.

Barardke Aviiava San Ma Ida Anunu In Baya
Ino
15 *Ma vara va maifin ma vain danasinta va ida
va anunu ono. Mai fara vara seyo, ma vara

rdke aviava san ma anunu iyanteya mai Afden
nan ma anunuin ida éimpin bain mi ani iya ono.

16 *Mai fara vara seyo, ma vara rake aviava anon
ara mantaya ena ina yana san anunu iyakeya au
khdkan in aviava maman afoka uadé iya ono.
Mai avuava sinta ano ida Siféen pinté erikhen
mifo ma vara finte yanasintan afoka iyan mino.
17 *Ma vara vd maifin ma vain danasinta va
ano inka mo kipiyan mifo Tiyarafenu ma anunu
ukhein aviavd ma varan nona kéka anon ayun
para va oriya van nono.

Yisas Karaisini Namuro Kayo Van Ma Amaan
Tikhein Baya Ino

18 *Téi ma sinunu ukheruna iyampon kayo oe,
ma vara ma kipan damu inka afokden mino. Pefa

ma sireti ankan inen nan ma Yisas Karaisini na-
muro erinten ne ma siyaré ein mai inka kokhona

afoka ukhen mino. Mai yand ma oniya tifesa
ma vara ma Kkipan damu inka afokden mino sé
tifano. 19 *Mai vanta kéka ano setin ma baren

mifo veti ankan ida setin tinan baken mi mono
pinté me amplren orikhen mino. Mai ma setin

me amplyam avuava anon enina ida va uno sen

* 2:15: Rom 8:7 * 2:16: Rom 13:14 * 2:17: Mat 7:21
* 2:18: Mat 24:5,24;2Yn7 T 2:19: Apo 20:30

ani iyan mino. 20 *Mdan tiyan mifo sireti ankan
ida vetin an dakhaono. Mai fara vara seyo, Kanta
Aunan mano siretimpin bakayai fura ma sikhein
baya afova suron ukha ono. 21 Mdan tukhen
ndi sireti ankan nan pura vaya ida afova ukhen
mino va sé iniresa ma vompon uvaman amiya

rauno. Ida ino. Tiyarafenui fura vaya kayo va
kampun baya kayo va ano ida manafini ukha
pasé mai vaya afova ono van mi ma vompon

uvaman amiya uno. 22 *Iyé kakan kampun banta
van nafino. Mai ma Yisasin nan Tiyarafenu ano

vei vanasi evardnen avirano van ma ani ukhd ein
banta va ino ma siyain kéka anon Yisas Karaisini

namuro van mino. Mai fara vara seyo, maan kéka
anon be Aféen ma be Anin ma ida afgva ukhé uno
siren namurdéi uanté iyan mino. 23 "Mana vanta

ano ma ve Anin nan ida afova ukhé uno ma sinten
mai véimpin ida ve Afde vanten mifo iye ano be

Anin nan tian paman inten nafi mai véimpin mi
ve Afée vanten mino.

Kantd Aunan Mano Ma Afova Amiyain Baya

Ino
_ 24 Mé4an tukhein nan mi mai ma esé arale ma
inikharé eona vaya va pakaan akona ono. Mdaan

ma inteyan be Anin ma be Aféen mapin o supa
ukheya van nono. 25 Mdan ten ma setin ma

manafin banti maéi mai ma Yisas Karaisi ano
ma ayun ma fara van oriyan ban aunan ma

iyatintakaré ein mai simusin ma bara tifanté uno.
26 Mai ma sireti ankan kampun tiré e avian
namu avdavdpin kaono van ma iyain mai kéka

* 2:20: 1Ko 2:15; 2Ko 1:21; 2Yn 2 * 2:22: 1Yn 4:3; 2Yn 7
* 2:23: Yon 5:23; 1Yn 4:15; 5:1

afova ureya ferano van mi ma vompon uvaman
amé uno. 27 *Tireti ankan inka Kantd Aunan
manten nan tiretimpin bdkayai ena ano fura vaya
siretin ida afova amino van mi iniya ono. Mai
fara vara seyo, Kanta Aunan mano siretin mind
afova amiran mai fura vayan ban mino. Mai
ma Kanta Aunan mano siamein baya anain para
véakure oriya va inkd Yisas Karaisin masa tupa
ukhe va oriya vano.

Tireti Tiyarafenu Akhafanan Ba Ono

28 Téi ma sinunu ukheruna iyampon kayo
oe, saréa va Yisas Karaisin md manafin tupa
ukheya mumunan iyaré esin na béi ma ovaranen
erin nain damu ida ayave van ina mantaan

dkona ono. 29 *Tiyarafenui funtdkein aviiavd ma

afova ukhante mae mai ma funtdkein aviiavd ma
variyain kayo van afova eya ven akhafana inon

tin nono.
3

Tiyarafenu Akhafana An Dakhen Ma Van Baya
Ino
1 *Tiyarafenu ano vei anunu moéken tetimpin
banaraken te sikhafana oe sen tariyd mai fura sé
ben akhafanan ba tiféuno! Maan tukhé tifé umpo
varara nanin banta ano Tiyarafenu ida afova
ukhen pasen mi ven akhafana ma va tiferuna
mai ida afovd ukhen mino. 2 *Téi ma sinunu
ukheruna sirona kéka soe, inka seti ankan Ti-
yarafenu akhafanai ukhé tiféuno. Yisas Karaisi

* 2:27: Yon16:13 * 2:29: 1¥n3:10  3:1: Yon1:12-13:16:3
* 3:2: 2Ko 3:18

ma erin nain damu inté ukhein bukhafa vasa
b4 tifante rafu mai ida afova ukhé tifé umpo véi

ma erin nain damui fura sé ben an davé tifékun
mi mai ma vainta béi fara vanti ona tifanté uno.
3 Mai van ma mumunan in nain kéka anon Yisas
Karaisi ma avusese ukhein an den avusese ukhen
banten mino. ) _ )

4Umei ma iyain nanin banta anon Tiyarafenui

man baya yurafuriyan mino. Mai fara vara seyo,
ume avuava ma variyain mai Tiyarafenui man

bayan durafuriyan mino. 5 *Yisas Karaisimpin
ida ume vdakan mi setisi ume yo arutintano van
béi erikhayai sireti ankan afova ukha ono. 6 Maan

tukhantin béin ma ma van nain nanin banta ano
ida umei 1yan banten mino. Inkd ume avuava

ma varen oriyan bain kayo ano véin ida afova en

onten mino. )
7 Téi ma sinunu ukheruna iyampon kayo oe,

ida va desin manda_kéka ano siretin makaden
tavifa aviren orino. Yisas Karaisi funtdkein ban-
tan bdkan ben an ma yakein nanin banta anon
puntakein aviava ana varé iyan mino. 8 *Maan
tiyan mifo vanasi ano ma fara umeien oriyan

banten mai ma araiinta umei ukhein bantan Ban
Anon bdkan mi veni kékdi vd uno sen ani iyan

mino. Madan tiyan mifo Ban Anoni yoran ma
varé ein morun asuse ono van mi Tiyarafenu

Anin mano eren mino. ° *Tiyarafenui keékapin

ma afoka ukhein nanin banta ano veni aviava
bdi vdken ida umeien oriyan bd é iyan mino.

Tiyarafenun pintéi afoka ukhen pasen beti ankan
ida umeien oriyan banten mino. 10 Maan tukhanti

* 3:5: Yon 1:29: 1Pi 2:22-24; 1Yn 2:2 3:8: Yon8:44  3:9:
1Yn 5:18

inte kékasa Tiyarafenu ina van na inka inte

kékasa Ban Anon nina van nafi mai saréan afova
6 tifanté uno. Tiyarafenui man baya anain ma

ida vdkuren ma inkd afa avden nan ma ida anunu
iyain kéka mai ida Tiyarafenu akhafana ino.

Ena Va Ma Avaba In Maran In Baya Ino

11 *Esé arafintd ma inikharé é tiferuna vaya
mai ena vasa avaba in maran onon tikharen

mino. 12 *Keni ma Ban Anoni kékasi uven ma
ve afa aruan purein an ida va da tifano. Mai

fara béin aruan puren nafino. Mai fara va ino.
Keni namu avuava bariyan maen be afd ano
funtakein aviava bariyaréin pasen mi maan ten

mino. 13*Mdan tukhein nard mumunan tiyofi sifa
tivdeyan noe, varara nanin banta ano ma siretin
namu uantantiya mai van ida vd anu duman
duman ono.

14 *Mumunan tiyofi sifd tivdeyan ma avaba 6
tifanté mairai furin pinté esanté para ma ayun
ban oriyan ban aunampin oré uno sé afova o
tifanté uno. Madan ¢ tifanté umpo avaba in
aviava ma ida vain kéka ano fara fiken ban mino.

15 Mana vanta ano ma moné nanin banta ma
namuroi uanté iyain mai vetin mi aruan purlyan

mino. Banta ma aruan puriyain kékapin mi ayun
ma fara van aunan ida va’gkq sireti ankan afové
ukha ono. 16 *yisas Karaisi ma ve aunan tetin

timikhein mai fura avabdi va teti ankan afova
ukhé tiféuno. Mdaan ma ukhein nard teti 51yoﬁ

sifa tivaen naro siré tetisi saunan ma dere va

* 3:11: Yon 13:34 * 3:12: Esé 4:8 * 3:13: Yon 5:18-19
* 3:14: Yon5:24 T 3:15: Rev21:8  3:16: Yon13:1; Kar 1:4

ampiada tifano. 17 *Mdaan tukhen mifo mana

vanta ano ma kokhon danasinta kaudaken ma
amusin iyantin ma ve afa avde ano manda yana

san ma o afasi ukhantin ma ida aya inten mai
inté uren na Tiyarafenui avabd ano mai vantafin
banten nafino.

18 *T¢i ma sinunu ukheruna iyampon kayo oe,
seti ankan ida va bayaf6 ana ena avabd iya uno sé
tifan numpo sivutiva pokesa pura sé ani 6 tifano.
19 Pura sikhein aviava anain mi vakuriyan mino
sen tetisi sivativa anon ani intii afova iyaké ida
feranton kasaé Bafan avora o mantg tifanté uno.

0 Maan tiydkun maen tetin tu ba inin ma ano
ma ume nanin banta ono sen tisimiyanti maé ida

feran kasaé ben avord o mantanté uno, Mai fara
vara seyo, Tiyarafenu ano setin ta ba inin ma

esantakhen pasen pefai miné afova ukhen mino.

21 *Téi ma sinunu ukheruna sirona kéka soe,
setin tu ba inin mé ano sisimen ma ida umei
ukha ono ma sin nain manon dkona siminti ida
feran kasaé Tiyarafenu avora o mantda tifanté

uno. 22 Mantakhé oo yaiyiydké béi ma amusin
ukhein danasinta anan bariyd tifékun pasen mi
inan ma senuna yand kasaen timinten mino.
23 *Béi ma sikheini esa ben anin Yisas Karaisin
avikd mumunan iya ena nanin banta vasa avaba
in maran 0 tifano. Maan ma in avuavai veni man
baya van mino. 24 *Tiyarafenui man baya énain
ma vakuriyain kayo anon béin ma manafin bakan
inkd béi vetin ma ban mino. Kanta Aunan ma

* 3:47: Diu157 * 3:18: Yem 2:15-16  3:21: Ibu 4:16
* 3:23: Yon 6:29:13:34 © 3:24: 1Yn 4:13

setin timikhein manon ani ikai Tiyarafenu ano
setin ma ban mino sé afova ukhé tiféuno.

4

Kampun Sakhanampa Vanta Kayoi Vaya Ma
Yaiden Afova In Baya Ino

1 *T¢éi ma sinunu ukheruna sirona kéka soe,
Kanta Aunan manon dkona simiya baya siya uno
ma siyain kéka mai Tiyarafenu fintesd mai aunan
erikhan nd tiyan nafino van daide afovad ure
va mumunan ono. Mai fara vara seyo, kokhon
kampun sakhanampa vanta kayo ano ma varara
orera ukhen mino. 2 *Yisas Karaisin nan ma
sian amd iyaken barara bantai uven mi afoka
ukhan mino ma sin nain sakhanampa vanta van
mi Tiyarafenui Aunan mdi van mino seya afova

in nono. 3 *Mdan tin nompo Yisas Karaisin nan
ma ida mdan baya sin nain banta mai véi ida
Tiyarafenu vaipaké erikhen mino. Maan banta

van mi Yisas Karaisin ma namuroi uantan aunan
ma ma varara afoka inten ne sen pefa tiami

1n1khare en nan mai vanta inka e van mino.

4 *Méan tukhen mifo séi ma sinunu ukheruna
iyampon kayo oe, sireti ankan Tiyarafenu inan

bdkeya mai ma kampun sakhanampa vanta kéka
ba ma aruviya eona inka vetin esantakha ono.
Mai fara vara seyo, sireti ankampin ma vain Au-
nan manon ma varafin ma vain aunan esantaren
kéakani ukhen mino. 5 *Mai ma Tiyarafenui fura
vayan tiamiya uno ma siyain nanin banta mai ma

* 4:1: Mat 7:15; 1Te 5:21; 1Yn 2:18; 2Yn 7 = 4:2: 1Ko 12:3
* 43 1vn2:18 ¥ 4:4: Mat 12:29; 1Yn 5:4-5 © 4:5: Yon
8:47;15:19

vara rakena kékai vaken ma vara rakena afova foi
vanasi siamikan iniren mai vaya anain bakuriyan

mino. 6 Mdaan tlyan mifo seti ankan Tiyarafenu

inan baken mi véin ma afova ukhein kéka anon
tetinti vaya 1n1yan mino. Inka Tiyarafenu ina

ma Ida vanten mai seti ma siamenuna vaya ida

ininten mino. Mdan ma in nain avuavakai ma
fura Aunan mdi van mino sé inkd ma kampun

aunan mai van mino sé uré afova 6 tifanté uno.

Ena Va Ma Avabd In Maran In Baya Ino
7 Téi ma sinunu ukheruna sirona kéka soe, ena
va ma anunu in maran in aviava mai T1yarafenu

finté erikhein mifo eri maan aviava ana va baré
oriya ba tifano. Ena van ma anunu in nain mano

mai véi Tiyarafenu fintéi afokd ukhen inka véin

afovd ukhen mino. 8 Mdan tukhen mifo mana
ano ma ena van ida anunu inten mai véi ida
Tiyarafenu afova inten mino. Mai fara vara seyo,

anunu ma in avuavai anan Tiyarafenu van mino.

9 *Tiyarafenu ano ma setin nan anunu ukhein
mi anien be Anin mana iyampon ur¢ tiantan ma
varara eren mino. Béin pinté uaren ayun ma fara
van oriyan ban aunan barano van mi maan ten
mino. 10 *Teti ankan ma Tiyarafenu van tinunu
iya tiferuna vara siya raumpo mai ma veéi ano seti
nan anunu iyan ma ve Anini furimpo6 ma setisi
ume ampisintakein nan mi siya uno.

11 Téi ma sinunu ukheruna sirona kéka soe,
Tiyarafenu ano ma seti ankan nan maan anunu
ma lyantisa maan mana era ena van anunu in

maran nd 6 tifano. 12 *Mana ano ida Tiyarafenu

* 4:9: Yon3:16 * 4:10: Rom 5:8-10: 1Yn 2:2  4:12: Yon
1:18

onté iyan mifo seti ankan ma ven anunu in maran
ma € tifékun maen mi Tiyarafenu ano setin ma e
vaken tetin pinté uaren ena ma anunuin avaba
maman kakani inten mino.

13 *Tiyarafenu ano setin ma baken tetin nan

beni avuava anain bakurino van mi vei Kanta
Aunan tetin timikhd mai afovd ukhé tiféuno.
14 Barard nanin banta aya uren evardnen avi-

rano van ma ve Afée ano ve Anin tiantan ma
erakha ein mai seti suufé ontaréi sian ama iya

uno. 15Yisas Karaisin nan ma Tiyarafenu Anin

mino ma siren tian ddko inain nanin banta vai
Tiyarafenu ano manafin bantin mai kayo ano

veni aviava anain bakurinten mino. 16 Tiyarafenu
ano ma setin nan moéken anunu ukhein mai
afova ukhé tiféi véimpin dkona inin kaiya tiféuno.

Avdaba in avuavd anan Tiyarafenufin badkan mi
avaba aupin ma vain kéka anon Tiyarafenufin
bédkan inka betimpin béi van mino. 17 Tiyarafenui
avuiava anain ma vakuriya tiferuna anon ena ma
avabda uantan avaavapin moéké akona iya tiféuno.
Madan tukhein nan mi vanasi ma yaimin nain

damu ida feran kasaé ben avora o mant4 tifanté
uno. Mai fara vara seyo, ma varara ma vaké maé

Yisas Karaisini avaava dnain mi vakuriya tiféuno.
18 Mdan anunu ma in manon ida feran bantin
inka puntakein avuavaka ma anunun in manon
ming peran aviuava do maman karddanten mino.
Mai ma yaimin nain damu san ma iniré tikhokho
van € tifékun maen mai anon anien tetimpin beni

anunu ano ida dkona ukhen nen tinten mino.
19 Tiyarafenu ma esé araiintd teti ankan nan

anunu ukhein nan mi seti ankan ena va anunu

* 4:13: 2Ko 1:22; 1Yn 3:24

in maran iya tiféuno. 20 Mana vanta ano ma
ve ayofi afd avden nan ma ida anunu iyaken
ma Tiyarafenu van tinunu iyd uno ma sinten
maen mai véi kampun banta ino. Mai fara
vara seyo, seti ankan ma oniya tiferuna siyofi
sifd tivden ma ida sununu ¢ tifanté mai ma ida
oniya tiferuna Tiyarafenun inté uresa tinunu 6
tifante rafuno. 21 *Tiyarafenu ano ma man bayan
timikhen mino. Tiyarafenun nan ma anunu inain
mano vei ayofi afd avdeyan masa anunu ino.

S

Tiyarafenu Anintd Ma Mumunant Pdkena Vaya
Ino
1 *Miné ano ma Yisasin nan Tiyarafenu ano

vei vanasi evardnen avirano van ma ani ukharé
ein banta ino sen mumunan inten maen mai
veti ankan Tiyarafenu akhafana ino. Inkd miné

ano ma Tiyarafenu van anunu inten mai ven
akhafana va inan anunu inten mino. 2 Tiyarafenu
van ma sinunu 0 tifanté mai veni man baya
dnain mi yakhafiyd ben akhafana v4 inan tinunu
iyaké afova iya tiféuno. 3 T1yarafenu van ma
anunu in nan ma siyain mai veni man baya anain
ma funtadden bakurin aviiava san mi siyadkan mai
ida uman dakhen mino. 4 Mai fara vara seyo,
Tiyarafenu akhafana ano ma Yisas Karaisinta

mumunan intin maen betin dkona amintin ma
vara rake namu aviavda maman bararasi uren
mantaan dkona inten mino. 5 Yisas Karaisin nan
ma Tiyarafenu Anin mino siren mumunan ein

* 4:21: Mak12:2931 © 5:1: 1Yn4:15 © 5:3: Yon 14:15,
23-24

kéka anon bara rdke aviava ba ma aruviyaré ein
maman bararasi uren mantaan dkona iyan mino.

6 *Yisas Karaisi ma mono non perein ma daa
unkamddantd ma vei nare vanaein ma anon
Tiyarafenu Anin muno sen anien mifo non maa
fo saino. Ida ino. Non mé& nare va péké ino.
Madaan tukhan mi Kantd Aunan mano yere ma
siyain mai fura vayan bdkan tetin tisimiyan mino.
7Kanu manau dand anon Yisasin nan puran tino
sen ani ukhen mino. 8 *Mai yand ma vain mai
Aunan ban non ban nare van ukhen mino. 9 *Tetj
ankan ma vara rake vantai vayara mumunan iya
tifé umpo Tiyarafenui vaya ano moéken kakani
ukhen mino. Para vara seyo, Tiyarafenu ano ve
Anin nan mi sian ama uran ban mino. 10 *Mai
vaya van mi learafenu Anintd ma mumunan
iyain kayo ano mai furan tikhen ne sen afova
iyan mino. Mai fara vara seyo, ida ma mumunan
iyain kayo ano Tiyarafenu van kampun banta
inon tiydken ben Anini vaya ma sian ama iyain
nan ida mumunan iyan mino.

11 Méan tiyan mi Tiyarafenu ano mai van

tian ama ukhen mino. Be Anini aviava anain
ma vakuriyd tiferuna kékdi ayun ma fara van

oriyan ban aunan Tiyarafenu ano simikhen
mino. 12 *Mdan tukhan maen iye ané Tiyarafenu
Anin maman aupin dan ban nafi mai véi fara
van aunan manten mifo Tiyarafenu Anin ma ida
mantein mano mai aunan ida manten mino.

* 5:6: Yon 1:29-34 * 5:8: Yon 15:26 * 5:9: Yon 5:32-37
* 5:10: Yon5:36-40  5:12: Yon 3:36

Yoni Ma Kipan Bayaf6 Tian Akona Ukhein Baya
Ino
13 *Tiyarafenu Anintd ma mumunan ukheona
kayo ano ayun para van aunan manté uno sire
afova ono van mi ma vompon uvaman ameé uno.

14 *Teti ankan ma &konaé mumunan iydké ma
veni anunurd mana yana san inantékun maen béi
setinti vaya ininten mino. 15 Inka béi inikhdi inan
tiyd uno ma siré afova iyaké ma inantenuna yana

mai véi kanaien timinten mino sé afova ukhéi
inante tifanté uno.

16 *Tiretin pinté mana ano ma onesin e ayofi
fi afad avde fi ma furimpin ida ororen ukhein
umei ma iyanti v4 amukuantesin nd Tiyarafenu
ano véin aunan na amino. Inkd purimpin ma
aviren oré iyain ume vaé iyan mifo mai ume ma

variyain kéka amukuantano vara siya rauno. Ida

ino. 17 Mindé namu aviava ma vain mai ume ifo
manda ume kayo ano ida furimpin aviren oré

iyan mino.

18 *Teti ankan afova ukhé tifékun Tiyarafenui
kékasi ma ukhein kayo ano ida umei ana en
oré iyan mino. Mai fara vara seyo, Tiyarafenu
Anin manon betin pdkaan dkona uren dafikan mi
Ban Anon mano ida kanaien beti au aruvé iyan
mino. 19 Teti ankan Tiyarafenu akhafanan ba

afova ukhé tifékun mi ma vara ma eukukhein mai
Ban Anoni dkona ardnadpdi vakan beni inintdi

mind dand bariyan mino. 20 Teti ankan nan
pura sikhein Tiyarafenu afova ino van mi ve

* 5:13: Yon20:31 * 5:14: Yon14:13-14;1Yn3:21-22  5:16:
Mat 12:31  5:18: 1Yn 3:9

Anin mano setin morun afova simikhd afova iya

tiféuno. Maan tukhai seti ankan ma ven Anin
Yisas Karaisimpin baruna van mi Tiyarafenu fin

b4 tifere siyd uno. Beydkd anan pura sikhein
Tiyarafenu vaken ayun ma fara van oriyan ban

aunan mi van mino. _
21 Téi ma sinunu ukheruna iyampon kayo oe,

kampun ayarafenu kayo ano Tiyarafenui varu

varen tireti aupin kumanin nafo yafian na dkona
ono.

